
ЖАРНАМАЛЫҚ АКЦИЯНЫ ӨТКІЗУ ЕРЕЖЕЛЕРІ
«Ariston қазандығын сатып ал - арманыңдағы саяхатты ұтып ал»

«Ariston қазандығын сатып ал - арманыңдағы саяхатты ұтып ал» жарнамалық акциясы (бұдан әрі -
Акция) Қазақстан Республикасының (бұдан әрі - ҚР) аумағында Ariston қазандықтарының
сатылуын ынталандыру мақсатында өткізіледі.
Осы Ережелер қазақ және орыс тілдерінде жасалды. Мәтіндер арасында сәйкессіздік болған
жағдайда орыс тіліндегі мәтіннің басымдығы болады.

ҚАЛАЙ ҚАТЫСУҒА БОЛАДЫ: 4 ҚАДАМ
1. 01.10.2026 бастап 30.11.2026 қоса алғанда аралығында № 1 Қосымшадағы тізбеден Ariston
қазандығын сатып алыңыз.
2. Сатып алуды 30.11.2026 кешіктірмей https://ariston-promo.kz сайтында тіркеңіз: аты-жөніңізді,
телефон нөміріңізді және қазандықтың сериялық нөмірін көрсетіп, чектің фотосын және
сериялық нөмірі бар қазандықтың зауыттық тақтайшасының фотосын жүктеңіз.
3. «Өтінім қабылданды» деген хабарлама шыққаннан кейін сіз Акцияға қатысасыз. Өтініміңізде
бірдеңе дұрыс болмаса, біз сізге қоңырау шалып, нені түзету керектігін айтамыз.
4. 10.12.2026 Instagram @ariston_qazaqstan парақшасындағы тікелей эфирде ұтыс ойынын
тамашалаңыз. 3 жүлде ойнатылады: 2 500 000 теңгеге саяхат сертификаты, Apple iPhone 18 pro
смартфоны және De'Longhi кофе машинасы.
Қысқаша сипаттама ыңғайлы болу үшін берілген. Акцияның толық шарттары төменде
баяндалған.

1. ЖАЛПЫ ЕРЕЖЕЛЕР
1.1. Акцияның атауы: «Ariston қазандығын сатып ал - Түркияға сапарды ұтып ал».
1.2. Акция ҚР аумағында өткізіледі.
1.3. Акцияға қатысу ерікті. Қатысу үшін жеке ақы алынбайды. Тауарды Қатысушы сатушының
әдеттегі бөлшек сауда бағасы бойынша төлейді және оның құны ұтыс ойынына қатысу үшін төлем
болып табылмайды.
1.4. Акция туралы ақпарат және осы Ережелер https://ariston-promo.kz сайтында (бұдан әрі - Акция
сайты) орналастырылады. Ережелер Акция басталғанға дейін жарияланады және Акцияның бүкіл
өткізілу мерзімі ішінде ашық қолжетімді болады.

2. ТЕРМИНДЕР МЕН АНЫҚТАМАЛАР
2.1. Ұйымдастырушы: «Ariston Kazakhstan» ЖШС, БСН 160740013236, заңды мекенжайы: 050040,
Қазақстан Республикасы, Алматы қ., Тимирязев к-сі, 42-үй, №  15/1А корпус, 2-қабат; e-mail:
info.kz@ariston.com.
2.2. Қатысушы: 18 (он сегіз) жасқа толған, ҚР азаматы болып табылатын не ҚР-да тұрақты
тұратын шетелдік немесе азаматтығы жоқ адам болып табылатын, жеке сәйкестендіру нөмірі
(ЖСН) бар және Ережелердің 4-бөлімінің шарттарын орындаған жеке тұлға.
2.3. Мыналар Қатысушы бола алмайды:

Ұйымдастырушының, Ұйымдастырушының ресми дилерлері мен серіктестерінің
қызметкерлері, сондай-ақ олардың жақын туыстары (жұбайлары, ата-аналары, балалары,
аға-інілері мен апа-сіңлілері);
жеке кәсіпкерлер мен заңды тұлғалар, сондай-ақ Тауарды қайта сату немесе үшінші
тұлғаларда монтаждау үшін сатып алатын тұлғалар.

2.4. Тауар: № 1 Қосымшадағы модельдер тізбесіне сәйкес, Сатып алу және тіркеу кезеңінде ҚР
аумағындағы бөлшек сауда желісінде (оның ішінде интернет-дүкендерде және маркетплейстерде)
сатып алынған Egis, Cares, Clas, Genus, Alteas сериялы Ariston қазандықтары.



2.5. Чек: Тауарды жеке тұлғаның бөлшек саудада сатып алғанын растайтын және Тауардың
атауын немесе моделін, сатып алу күнін және сатушының атауын қамтитын фискалдық кассалық
чек (оның ішінде электрондық). Жеке кәсіпкерге немесе заңды тұлғаға рәсімделген сатып алулар
(оның ішінде монтаждау ұйымының шоты бойынша) қатысуға қабылданбайды.
2.6. Сатып алу және тіркеу кезеңі: 01.10.2026 бастап 30.11.2026 қоса алғанда.
2.7. Тіркеу: Акция сайтындағы нысан арқылы берілген Акцияға қатысуға өтінім. Экранда «Өтінім
қабылданды» деген хабарлама пайда болғаннан кейін Тіркеу берілген болып есептеледі.
2.8. Ережелердегі барлық мерзімдер Астана қаласының уақыты (UTC+5) бойынша көрсетілген.

3. ӨТКІЗУ МЕРЗІМДЕРІ
3.1. Акцияны өткізудің жалпы мерзімі: 01.10.2026 бастап 15.01.2027 дейін.
3.2. Сатып алу және тіркеу кезеңі: 01.10.2026 бастап 30.11.2026 қоса алғанда (сағат 23:59 дейін).
Осы кезеңнен тыс жасалған сатып алулар қатысуға қабылданбайды.
3.3. Тіркеулерді тексеру: түсуіне қарай, 09.12.2026 кешіктірілмей.
3.4. Жүлделер ұтыс ойыны: 10.12.2026 (7.5-тармаққа сәйкес ауыстыру мүмкіндігімен).
3.5. Қорытындыларды жариялау: ұтыс ойыны өткен күннен кейінгі жұмыс күнінен кешіктірілмей.
3.6. Жүлделерді табыстау: 15.01.2027 қоса алғанға дейін.

4. ҚАТЫСУ ТӘРТІБІ
4.1. Акцияға қатысу үшін:

Сатып алу және тіркеу кезеңінде Тауарды сатып алу;
30.11.2026 кешіктірмей Акция сайтындағы тіркеу нысанын толтырып, тегін, атын, әкесінің
атын (бар болса), телефон нөмірін және Тауардың сериялық нөмірін көрсету;
Чектің фотосын немесе сканерленген көшірмесін және сериялық нөмірі анық оқылатын
қазандықтың зауыттық тақтайшасының фотосын жүктеу;
дербес деректерді өңдеуге келісім беру және осы Ережелермен танысқанын растау қажет.

4.2. Нысанды жібергеннен кейін экранда «Өтінім қабылданды» деген хабарлама пайда болады.
Осы сәттен бастап Тіркеу осы Ережелерге сәйкес келген жағдайда Акцияға қатысады.
4.3. Бір телефон нөмірінен тек бір сатып алу ғана тіркелуі мүмкін. Бір Чек (Тауардың бір бірлігі, бір
сериялық нөмір) тек бір рет тіркелуі мүмкін.

5. ТІРКЕУЛЕРДІ ТЕКСЕРУ
5.1. Ұйымдастырушы Тіркеулерді түсуіне қарай, бірақ 09.12.2026 кешіктірмей тексереді.
5.2. Егер фото оқылмаса, деректер қате көрсетілсе немесе қосымша мәліметтер қажет болса,
Ұйымдастырушы тіркеу кезінде көрсетілген телефон нөмірі арқылы (қоңырау шалу немесе
хабарлама жіберу арқылы, оның ішінде мессенджерде) Қатысушымен байланысып, нені түзету
немесе ұсыну қажет екенін хабарлайды. Ұйымдастырушы Чектің түпнұсқасын, кепілдік талонын
және/немесе қазандықты пайдалануға беру актісін сұратуға құқылы.
5.3. Егер Қатысушы Ұйымдастырушы көрсеткен мерзімде (бірақ 09.12.2026 кешіктірмей)
ескертулерді жоймаса не Тіркеу Ережелерге сәйкес келмесе, Тіркеу ұтыс ойынынан шығарылады.
Тіркеу мынадай жағдайларда Ережелерге сәйкес келмейді:

дұрыс емес немесе толық емес деректер көрсетілсе;
Чек жалған, оқылмайтын болса немесе бұрын тіркелген болса;
осы телефон нөмірінен сатып алу бұрын тіркелген болса;
зауыттық тақтайшаның фотосы бойынша сериялық нөмірді оқу мүмкін болмаса;
сатып алу Сатып алу және тіркеу кезеңінен тыс жасалса немесе жеке тұлғаның бөлшек
саудада сатып алуы болып табылмаса;
қазандық моделі № 1 Қосымшаның тізбесіне кірмесе;
Қатысушы Ережелердің 2.2 және 2.3-тармақтарының талаптарына сәйкес келмесе.

5.4. Тауар сатушыға қайтарылған жағдайда Тіркеу жойылады, ал алынған жүлде
Ұйымдастырушыға қайтарылуға тиіс.

6. ЖҮЛДЕЛЕР
6.1. Акцияда барлығы 3 (үш) жүлде ойнатылады және 3 (үш) жеңімпаз анықталады:



бас жүлде: номиналдық құны 2 500 000 (екі миллион бес жүз мың) теңге болатын 1 (бір)
саяхат сертификаты;
екінші жүлде: 1 (бір) Apple iPhone 18 pro 256 смартфоны;
үшінші жүлде: 1 (бір) De'Longhi кофе машинасы (моделін Ұйымдастырушы айқындайды).

6.2. Жүлделер ақшалай баламаға айырбасталмайды. Жүлделердің сыртқы түрі жарнамалық
материалдардағы суреттерден өзгеше болуы мүмкін. Егер жүлде қолжетімсіз болса,
Ұйымдастырушы оны құны кем емес ұқсас жүлдемен ауыстыруға құқылы.
6.3. Жүлделерден салынатын салықты (жеке табыс салығын) Ұйымдастырушы салық агенті
ретінде өз есебінен төлейді. Жеңімпазға жүлдеден салық төлеудің қажеті жоқ.
6.4. Бас жүлденің шарттары:
6.4.1. Сертификатты Ұйымдастырушы айқындайтын туроператор береді. Бағытты, сапар күндерін
және туристік пакеттің құрамын жеңімпаз сертификат номиналы шегінде туроператордың
ұсыныстарынан өзі таңдайды.
6.4.2. Сапар сертификат табысталған күннен бастап 12 (он екі) ай ішінде басталуға тиіс. Осы
мерзім өткеннен кейін сертификат өз әрекетін тоқтатады, өтемақы төленбейді.
6.4.3. Егер таңдалған турдың құны сертификат номиналынан төмен болса, айырмашылық
төленбейді және ауыстырылмайды. Егер турдың құны номиналдан жоғары болса, жеңімпаз
айырмашылықты туроператорға өзі қосымша төлейді.
6.4.4. Жеңімпаз саяхаттайтын адамдардың құрамын өзі анықтауға, оның ішінде оған басқа
адамдарды қосуға немесе оларға сертификатты пайдалану құқығын беруге туроператордың
ережелері бойынша құқылы.
6.4.5. Шетелге сапар үшін саяхаттайтын адамдардың сапарға жеткілікті мерзімі бар жарамды
шетелдік паспорты болуға тиіс, ал кәмелетке толмағандармен сапар кезінде олардың шығуы үшін
қажетті құжаттар (оның ішінде заңды өкілдің нотариат куәландырған келісімі) болуға тиіс.
6.4.6. Саяхат құнына шетелдік паспорт пен визаларды (қажет болған жағдайда) рәсімдеуге
жұмсалатын шығыстар, саяхаттайтын адамдардың жеке шығыстары, сондай-ақ
Ұйымдастырушымен өзгеше келісілмесе, туристік пакетке тікелей енгізілмеген өзге де шығыстар
кірмейді.
6.4.7. Ұйымдастырушы виза беруден немесе елге кіруден бас тартылғаны үшін жауапты
болмайды. Бұл жағдайда сертификатты номинал мен әрекет ету мерзімі шегінде туроператордың
басқа бағыты үшін пайдалануға болады.

7. ЖЕҢІМПАЗДАРДЫ АНЫҚТАУ ТӘРТІБІ
7.1. Ұтыс ойынына осы Ережелерге сәйкес келетін Тіркеулер қатысады.
7.2. Жеңімпаздар Тіркеулер тізілімінен кездейсоқ сандардың бағдарламалық генераторының
көмегімен кездейсоқ таңдау арқылы анықталады.
7.3. Алдымен үшінші жүлде, содан кейін екінші, содан кейін бас жүлде ойнатылады. Ұтып шыққан
Тіркеу одан әрі ұтыс ойынынан шығарылады, сондықтан бір Қатысушы тек бір жүлдені ғана ұта
алады.
7.4. Ұтыс ойынын 10.12.2026 Ұйымдастырушының кемінде 3 (үш) адамнан тұратын комиссиясы
өткізеді, нәтижелері хаттамамен ресімделеді. Ұтыс ойыны Instagram @ariston_qazaqstan
парақшасында тікелей эфирде көрсетіледі. Эфир уақыты сағат 11:00. Ұйымдастырушы тікелей
эфирдің күні мен уақытын өзгертуге құқылы, бұл туралы хабарлама Акция сайтында 08.12.2026
кешіктірілмей жарияланады.
7.5. Күтпеген мән-жайлар туындаған кезде (техникалық іркілістер, еңсерілмейтін күш мән-
жайлары және Ұйымдастырушының бақылауынан тыс өзге де себептер) Ұйымдастырушы жаңа
күні мен уақытын Акция сайтында жариялай отырып, ұтыс ойынын 3 (үш) жұмыс күнінен аспайтын
мерзімге ауыстыруға құқылы. Бұл ретте жүлделерді табыстау мерзімі өзгермейді.
7.6. Ұтыс ойынының қорытындылары (жеңімпаздың аты, тегінің бірінші әрпі және телефон
нөмірінің соңғы 4 цифры) Акция сайтында және Instagram @ariston_qazaqstan парақшасында ұтыс
ойыны өткен күннен кейінгі жұмыс күнінен кешіктірілмей жарияланады.

8. ЖЕҢІМПАЗДАРҒА ХАБАРЛАУ ТӘРТІБІ
8.1. Ұйымдастырушы жеңімпаздарға ұтыс ойынынан кейін 2 (екі) жұмыс күні ішінде тіркеу кезінде
көрсетілген телефон нөмірі арқылы хабарлайды.
8.2. Егер жеңімпазбен 5 (бес) жұмыс күні ішінде байланысу мүмкін болмаса, жеңімпаз жүлдеден
бас тартса немесе 9.1-тармақ бойынша құжаттарды ұсынбаса, жүлде 7-бөлімде белгіленген



тәртіппен қайта ұтыс ойыны арқылы анықталатын басқа Қатысушыға беріледі.
8.3. Ұйымдастырушы Қатысушы көрсеткен байланыс деректерінің қате болуына байланысты
онымен байланысу мүмкін болмағаны үшін жауапты болмайды.

9. ЖҮЛДЕЛЕРДІ АЛУ ТӘРТІБІ
9.1. Жүлдені алу үшін жеңімпаз жеке куәлігін, Чектің түпнұсқасын және Ұйымдастырушының
сұрауы бойынша өзге де растаушы құжаттарды ұсынады.
9.2. Жүлделер 15.01.2027 кешіктірілмей Ұйымдастырушының есебінен ҚР шегіндегі мекенжайға
жеткізу арқылы не 2.1-тармақта көрсетілген мекенжай бойынша Алматы қаласындағы
Ұйымдастырушының кеңсесінде беріледі. Жүлдені беру қабылдау-беру актісімен ресімделеді.
9.3. Жеңімпаз өз кінәсінен көрсетілген мерзімде алмаған жүлде талап етілмеген болып есептеледі
және Ұйымдастырушы оған өз қалауы бойынша иелік етеді.

10. ДЕРБЕС ДЕРЕКТЕР
10.1. Қатысушы ҚР «Дербес деректер және оларды қорғау туралы» Заңына сәйкес Акцияны өткізу
мақсатында дербес деректерді жинауға, сақтауға және өңдеуге келісім береді.
10.2. Мына деректер өңделеді: тегі, аты, әкесінің аты (бар болса), телефон нөмірі, Тауардың
сериялық нөмірі, Чектің және қазандықтың зауыттық тақтайшасының фотосы; жеңімпаздардан
сондай-ақ ЖСН, жеке куәлік деректері, фото- және бейнекескіні. Өңдеу мақсаттары: Акцияны
өткізу, Қатысушылармен байланысу, жүлделерді табыстау, салық агентінің міндеттерін орындау.
10.3. Дербес деректер ҚР аумағында орналасқан дерекқорда Акцияның мақсаттары және салық
агентінің міндеттерін орындау үшін қажетті мерзім ішінде, бірақ Акция аяқталғаннан кейін 5 (бес)
жылдан аспайтын мерзімде сақталады. Акция сайтындағы деректерді техникалық өңдеуді
Ұйымдастырушының тапсырмасы бойынша сайттың жұмысын қамтамасыз ететін мердігер жүзеге
асыруы мүмкін. Деректер ҚР заңнамасында көзделген жағдайларды қоспағанда, өзге үшінші
тұлғаларға берілмейді. Қатысушы келісімін кері қайтарып алуға құқылы; жеңімпаздар
анықталғанға дейін келісімді кері қайтарып алу Акцияға қатысуды тоқтатуды білдіреді.
10.4. Жеңімпаз өзінің атын, тегінің бірінші әрпін, телефон нөмірінің соңғы 4 цифрын, сондай-ақ
жүлдені табыстау кезіндегі фото- және бейнематериалдарды сыйақы төлемей жариялауға келісім
береді.

11. ҚОРЫТЫНДЫ ЕРЕЖЕЛЕР
11.1. Ұйымдастырушы осы Ережелерге өзгерістерді олар күшіне енгенге дейін кемінде 5 (бес)
күнтізбелік күн бұрын Акция сайтында жариялай отырып енгізуге құқылы. Өзгерістер тіркелген
Қатысушылардың жағдайын нашарлатпауға, жүлделер құрамын қысқартпауға немесе 7.5-
тармақта көзделген жағдайды қоспағанда, ұтыс ойынының күнін ауыстырмауға тиіс.
11.2. Ұйымдастырушы еңсерілмейтін күш мән-жайлары туындаған кезде Қатысушыларды Акция
сайтында хабардар ете отырып, Акцияны мерзімінен бұрын тоқтатуға құқылы. Бұл жағдайда ұтыс
ойыны тоқтатылған күнге берілген және Ережелерге сәйкес келетін Тіркеулер арасында
өткізіледі.
11.3. Ұйымдастырушы интернет желісіндегі техникалық іркілістер, байланыс операторларының
жұмысы және оның бақылауынан тыс өзге де мән-жайлар үшін жауапты болмайды.
11.4. Сұрақтар мен шағымдар Акцияны өткізу мерзімі ішінде 2.1-тармақта көрсетілген
Ұйымдастырушының мекенжайы бойынша жазбаша түрде немесе info.kz@ariston.com e-mail
арқылы қабылданады.
11.5. Даулы мәселелер келіссөздер жолымен, ал келісімге қол жеткізілмеген жағдайда ҚР
заңнамасында белгіленген тәртіппен шешіледі.

№ 1 ҚОСЫМША
«Ariston қазандығын сатып ал - арманыңдағы саяхатты ұтып ал» жарнамалық акциясын өткізу

ережелеріне

АКЦИЯҒА ҚАТЫСАТЫН ТАУАР МОДЕЛЬДЕРІНІҢ ТІЗБЕСІ

№ Сериясы Артикулы Моделі

1 Egis 3636089 EGIS C 15 FF NG

2 Egis 3636088 EGIS C 24 FF NG

3 Cares 3301684 CARES XC 15 FF NG



4 Cares 3301682 CARES XC 24 FF NG

5 Clas 3301017 CLAS ONE 24 RDC

6 Clas 3301036 CLAS ONE 30 RDC

7 Clas 3301037 CLAS ONE 35 RDC

8 Clas 3301039 CLAS ONE SYSTEM 24 RDC

9 Clas 3301040 CLAS ONE SYSTEM 30 RDC

10 Clas 3301041 CLAS ONE SYSTEM 35 RDC

11 Clas 3301676 CLAS XC 24 FF NG

12 Clas 3301677 CLAS XC 28 FF NG

13 Clas 3301678 CLAS XC 35 FF NG

14 Clas 3301679 CLAS XC SYSTEM 24 FF NG

15 Clas 3301680 CLAS XC SYSTEM 28 FF NG

16 Clas 3301681 CLAS XC SYSTEM 32 FF NG

17 Genus 3301018 GENUS ONE 24

18 Genus 3301019 GENUS ONE 30

19 Genus 3301020 GENUS ONE 35

20 Genus 3301027 GENUS ONE SYSTEM 24

21 Genus 3301028 GENUS ONE SYSTEM 30

22 Genus 3301029 GENUS ONE SYSTEM 35

23 Genus 3302444 GENUS ONE+ 24

24 Genus 3302445 GENUS ONE+ 30

25 Genus 3302513 GENUS ONE+ 35

26 Genus 3302514 GENUS ONE+ SYSTEM 24

27 Genus 3302515 GENUS ONE+ SYSTEM 30

28 Genus 3302516 GENUS ONE+ SYSTEM 35

29 Genus 3301673 GENUS XC 24 FF NG

30 Genus 3301674 GENUS XC 30 FF NG

31 Genus 3301675 GENUS XC 35 FF NG

32 Genus 3581415 GENUS PREMIUM EVO HP 45KW

33 Genus 3581416 GENUS PREMIUM EVO HP 65KW

34 Genus 3581564 GENUS PREMIUM EVO HP 45KW EU

35 Genus 3581565 GENUS PREMIUM EVO HP 65KW EU

36 Genus 3581566 GENUS PREMIUM EVO HP 85KW EU

37 Genus 3581567 GENUS PREMIUM EVO HP 100KW EU

38 Genus 3581568 GENUS PREMIUM EVO HP 115KW EU

39 Genus 3581569 GENUS PREMIUM EVO HP 150KW EU

40 Alteas 3301058 ALTEAS ONE NET 24

41 Alteas 3301059 ALTEAS ONE NET 30

42 Alteas 3301060 ALTEAS ONE NET 35



43 Alteas 3301771 ALTEAS ONE+ NET 24

44 Alteas 3301772 ALTEAS ONE+ NET 30

45 Alteas 3301773 ALTEAS ONE+ NET 35

46 Alteas 3301670 ALTEAS XC 24 FF NG

47 Alteas 3301671 ALTEAS XC 30 FF NG

48 Alteas 3301672 ALTEAS XC 35 FF NG

Тауар қазандықтың зауыттық тақтайшасындағы модель атауы және сериялық нөмірі бойынша
анықталады.


